
Тĕрĕслев ĕçĕн тытăмĕ 

    Тĕрĕслевпе хаклав материалĕ 8 ĕçе пĕрлештерекен 

2 пайран тăрать. 

    1-мĕш пайра – вуланă текстăн тĕп шухăшне туллин 

çырса памалла.  

     2-мĕш пай 7 ĕçрен (2-8) тăрать. Ку пайра сăмах, 

предложени, текст тишкермелли ĕçсене тумалла. 

 

    1-8-мĕш ĕçсен хуравĕсене текстра ятарласа 

палăртса хăварнă вырăна çырмалла. 

     



Текста вуласа тухăр та ĕçсене тăвăр 

 

(1)Укахви йӑрӑ та чӗрӗ, хаваслӑ та калаҫма, шӳт тума юратакан хӗр 

ачаччӗ. (2) Вӑрҫӑ пуҫланнӑранпа пачах улшӑнчӗ. (3)Хӑш-пӗр вăй питти 

арҫын та хуҫӑлса ӳкмелли ӗҫсене тунӑ хыҫҫӑн – улшӑнса кайрӗ. (4) 

Кӑмӑлӗпе пусӑрӑнчӗ, сӑнне-питне ӗшенчӗк сӗм ҫапрӗ, янкӑс сасси салху 

ҫемме куҫрӗ. (5) Ҫакна Укахви хӑй те сисет. (6) Вӑхӑчӗ ҫапла килчӗ пулсан 

мӗн тӑвас-ха?  

(7) Виҫӗ эрне кӑна-ха Укахви, Ольга, Хӗветли Етӗрне тӑрӑхӗнчен окоп 

чавса таврӑнни. (8) Мӗн-мӗн курман пулӗ вĕсем темиçе уйăх хушшинче, 

мĕн-мĕн тÿсмен? (9) Шартлама сивӗре чул пек шӑннă ҫӗре лумсемпе ватса 

чавнӑ, сивӗ бараксенче ҫӗр каҫнӑ. (10) Ҫаксене сарӑмсӑрах аса илсен хӗр 

ҫӳҫенсе илчӗ, шухӑша урӑх енне пӑрма тӑрӑшрӗ. (11) Мӗн-мӗн курса 

тӳсмерӗ ӗнтӗ халӑхӗ? 

(12) Никама та ҫӑмӑл мар: вӑрҫӑрисене те, ялтисене те. (Юрий 

Скворцов*.) 

  

*Юрий Скворцов (1932–1977) – чăвашсен паллă çыравçи.  



1. Текста тимлĕ вулăр те унăн тĕп шухăшне çырăр. 

Хуравĕ: 

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________ 

1-мĕш пай 



2-мĕш пай 

2-8-мĕш ĕçсен хуравĕ сăмах (темиçе сăмах) е 

цифра (цифрăсен йĕрки) пулма пултарать.  

Кашни ыйту хыççăн 5-шер вариант хурав панă.      

Вĕсенчен тĕрĕсси пĕрре е темиçе пулма пултарать. Тĕрĕс 

мар хурав çырсан ăна туртмалла та унпа юнашар çĕннине 

çырмалла. 

     



Текст содержанийĕпе хăш предложенисем тӱр 

килеççĕ? 

1) Укахви шӳт тума юратакан хӗр ачаччӗ.  

2) Укахви, Ольга, Хӗветура Етӗрне тӑрӑхӗнчен окоп 

чавса таврӑннӑ. 

3) Шартлама сивĕре тимĕр кăмака хутакан 

бараксенче çĕр каçнă. 

4) Çичĕ уйăх хушшинче хĕрсем тем те тÿснĕ.  

5) Вӑрҫӑрисене те, ялтисене те ҫӑмӑл мар.  

 

Хуравĕ: _________________________ 

  

2   Текст содержанийĕн тишкерĕвĕ 



Танлаштаруллă предложени номерне кăтартăр. 

(1) Шартлама сивĕ çанталăк тăрать.  

(2) Вӑрҫӑ пуҫланнӑранпа пачах улшӑнчӗ.  

(3) Кӑмӑлӗпе пусӑрӑнчӗ, сӑнне-питне ӗшенчӗк сӗм 

ҫапрӗ, янкӑс сасси салху ҫемме куҫрӗ.  

(4) Мӗн-мӗн курман пулӗ вĕсем темиçе уйăх хушшинче, 

мĕн-мĕн тÿсмен? 

(5) Шартлама сивӗре чул пек шӑннă ҫӗре лумсемпе 

ватса чавнӑ, сивӗ бараксенче ҫӗр каҫнӑ.  

Хуравĕ: _________________________ 

3   Илемлĕх мелĕсене тишкерни 



4. Хаваслă сăмахăн (1-мĕш предложени) антонимне 

текстра тупса çырăр. 

Хуравĕ: _________________________ 

4   Лексика тишкерĕвĕ 



Предложенисен грамматика никĕсне тĕрĕс палăртнă 

варианта кăтартăр. 

1) Укахви хĕрачаччĕ (1-мĕш предложени); 

2) вăй улшăнса кайрĕ (3-мĕш предложени); 

3) кăмăлĕпе пусăрăнчĕ (4-мĕш предложени); 

4) Çакна сисет (5-мĕш предложени); 

5) мĕн-мĕн тÿсмерĕ (11-мĕш предложени). 

Хуравĕ: _________________________ 

5   Синтаксис тишкерĕвĕ 



Чарăну палли лартмалли вырăнсене кăтартакан 

цифрăсене çырăр. 

Шкулĕнче те вĕренӳ тикĕс пыман (1) пĕтĕм шкулĕпех 

(2) пĕр-пĕр колхоза кайса (3) е тырă вырнă (4) е çĕр 

улми кăларнă (5) е авăн çапнă. 

Хуравĕ: _________________________ 

6   Пунктуаци тишкерĕвĕ 



 Чул пек шӑннă ҫӗре лумсемпе ватса чав 

сăмах майлашăвĕн тĕп компонентне çырăр. 

Хуравĕ: _________________________ 

7   Синтаксис тишкерĕвĕ 



Паллă тунă сăмахсене мĕнле çырнине тĕрĕс 

ăнлантарнă хурав варианчĕсен номерĕсене çырăр. 

1) куççульпе – сăмах вĕçĕнчи çемçелĕх паллине хупă 

сасăпа пуçланакан пур аффикс умĕнче те çырмалла; 

2) мĕн-мĕн – мăшăр сăмахсене дефиспа çырмалла; 

3) Мишеркасси – пайăр ятсен çыхăнăвĕнчен пулнă ял 

ячĕсене пĕрле çырмалла; 

4) тивĕçлĕх – -лăх/-лĕх аффикссенче яланах пĕр л 

çырмалла; 

5) сип-сивĕ – пĕр тан ăнлава палăртакан сăмахсен 

пĕрлешĕвне дефиспа çырмалла. 

Хуравĕ: _________________________ 

8   Орфографи тишкерĕвĕ 



Ĕç 

номерĕ 

Тĕрĕс хурав 

2 15<е>51 

3 5 

4 салху 

5 145<е>çак цифрăсен кирек мĕнле йĕрки 

6 лумсемпе ватса чав 

7 14<е>41 

Хуравсем 



Тĕрĕслев ĕçне хакласси 

    Туллин хуравламалли 1-мĕш ĕçе тусан шкул ачи   

0-5 балл илме пултарать. Текстăн тĕп шухăшне тулли 

те уçăмлă уçса парсан чи нумай 5 балл илме пулать, 

анчах орфографи, пунктуаци, грамматика тата пуплев 

йăнăшĕсем тĕл пулаççĕ пулсан 1 балл чакармалла.  

    Кĕскен хуравламалли 2-8-мĕш ĕçсене тĕрĕс тусан 

кашни ĕçшĕн 1-ер балл илет.  

Хурав тĕрĕс пулмасан е вăл пачах пулмасан – 0 

балл лартаççĕ. 

1-8-мĕш ĕçсене тĕрĕс тусан пĕтĕмпе 12 балл 

 пухма май пур. 



Балсене палла (оценкăна) куçармалли виçе 

Баллсем  Паллă  

0-5 «2» 

6-7 «3» 

8-9 «4» 

10-12 «5» 



 

Тĕрĕслев ĕçне тума 45 минут уйӑраҫҫӗ. Ҫак вӑхӑтра 

текста тимлӗ вуласа тухмалла, пӗрремӗш ыйтăва туллин 

тата тест ыйтӑвӗсене хуравламалла. 

  

 

Вӑхӑтпа пӗлсе усӑ курӑр!  




